
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চতুর্থ পরিচ্ছেদ।
২৫


গনিমা সেই স্থান পরিত্যাগ করিয়া, স্থানান্তরে গমন করিবার পর, ডচ্দিগের সহিত পশু-ব্যবসা একেবারে বন্ধ করিয়া দেন। তাহারা যে সকল পশু তাঁহার নিকট হইতে বলপূর্ব্বক লইয়া আসিয়াছিলেন, তাহার যার কিছুদিবস তাহাদিগের জীবনযাত্রা নির্বাহ হয় সত্য; কিন্তু পরিশেষে মাংসাভাবে শ্বেতাঙ্গদিগকে বিশিষ্টরূপে কষ্ট পাইতে হয়।

 সেই সময় সাইমন্ ভেনডার ষ্টেল (Simon Van-der Stel) নামক একজন সাতিশয় চতুর ও কার্য্যক্ষম শাসনকর্ত্তা আমস্টার ডেম (Amsterdam) হইতে নিযুক্ত হইয়া এইস্থানে আগমন করেন; তিনি এইস্থানে ডচ্-উপনিবেশ সংস্থাপন করিবার নিমিত্ত প্রাণপণে চেষ্টা করেন; ও ক্রমে ক্রমে অনেকগুলি ডচ্ পরিবারকে এইস্থানে আনয়ন করাইয়া, তাঁহাদিগকে সেইস্থানেই স্থাপিত করেন।

 কয়েক বৎসরের মধ্যেই তিনি পূর্ব্বোক্তরূপ উপায়ে আরও কতকগুলি ডচ্ পরিবারকে আনাইয়া বার্গ (Berg) নদীর উপকূলে ড্রেকেনেষ্টিন (Drakenstein) নামক স্থান ডচ্ দিগের অধিবেশনে পূর্ণ করিয়া দেন।

 এই সময় ফরাসী দেশীয় রোমান্ ক্যাথলিক্ ও প্রোটেস্টেণ্ট দিগের মধ্যে ধর্ম্ম লইয়া সাতিশয় গোলযোগ উপস্থিত হয়। সেই সময় ফ্রান্সের রাজা ছিলেন, চতুর্দ্দশ লুইস্। তিনি নিজে রোমান্ ক্যাথলিক্ ছিলেন; সুতরাং তাঁহার ধর্ম্মের বিরোধী অর্থাৎ প্রোটেস্টেণ্ট ধর্মানুগামী বহু সহ লোকদিগকে সপরিবারে তিনি ফ্রান্স হইতে বহির্গত করিয়া দেন। উঁহারা আসিয়া হলণ্ডে বাস করিতে আরম্ভ করেন; কিন্তু হলণ্ডে

		 এই পাতা শেষ সম্পাদিত হয়েছে ১৩:১৬টার সময়, ৭ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

